
GOUVÈNÈ CUOMO ANONSE $1.75 MILYON DOLA KI TE ATRIBYE POU LITE KONT SANZABRI KWONIK 

POU FAMI YO KAP FÈ FAS AVÈK ADIKSYON NAN VIL NEW YORK 

 

Lojman avèk sèvis sipò pèmanan ap mete fen nan sèk visye ki kondwi a plis adiksyon grav ak kreye plis 

kominote pwogresis 

 

Gouvènè Andrew M. Cuomo jodia te anonse $1.75 milyon dola nan sibvansyon ki te atribye pou bay sipò 

lojman pèmanan nan vil New York pou fanmi ki sanzabri yo ki gen difikilte avèk adiksyon dwòg oswa 

alkòl. Anons sa te bati sou angajman Gouvènè a pou sipòte opòtinite tretman kominote a, sa ki gen 

ladan inite lojman pou fanmi ki sanzabri yo ki gen manm yo kap soufri avèk depandans chimik. Lajan sa 

yo ap disponib atravè Biwo Eta New York pou Alkòl ak sèvis Abi Sibstans (OASAS). 

 

“Pwogram sipò lojman pèmanan esansyèl pou derasinen sik sanzabri pou fanmi ak moun ki pi vilnerab 

nan New York yo,” te deklare Gouvènè Cuomo. “Pwogram sa yo bay sèvis sipò nesesè pou ede fanmi yo 

kenbe sante fizik ak mantal, kenbe relasyon dirab, ak jeneralman amelyore kalite lavi yo. Avèk 

sibvansyon sa yo, nap ede pou ogmante rezèv New York nan opsyon lojman estab pou moun ak fanmi ki 

sanzabri yo kap lite avèk adiksyon, e finalman kreye kominote ki pi pwogresif ak ki gen konpasyon.” 

 

Premye priyorite pou pwogram sa a se fanmi yo kap viv nan sistèm abri sèvis Depatman Sanzabri NYC. 

Fanmi yo kap viv nan lòt anviwonman lojman tranzisyonèl egalman konsidere kòm yon popilasyon 

priyorite, enkli fanmi fi yo ki pwograme pou konplete kou tretman yo nan yon etablisman rezidansyèl 

entansif sètifye OASAS-ki deziyen pou sèvi fi yo ak pitit yo. 

 

Pri sa yo make twazyèm wonn nan sibvansyon sipò lojman pèmanan pou fanmi yo, yon eleman ki nan 

pwogram lojman New York/New York III (NY/NY III), sa ki gen ladan sibvansyon pou lwaye, sèvis jesyon 

ka entansif, devlopman travay ak sèvis konsèy pou travay, ak sipèvizyon klinik anplwaye nan sèvis dirèk. 

Sibvansyon pou lwaye yo baze sou pousantaj Lwaye Mache Ekitab HUD pou youn-, de- ak apatman twa 

chanm. 

 

“Adiksyon a dwòg ak alkòl se yon gwo koz sanzabri,” te deklare Komisyonè OASAS Arlene González-

Sánchez. “Se yon sèk visye; pi lontan moun ak fanmi yo rete sanzabri, adiksyon yo a vini jeneralman pi 

grav. Lojman abòdab ansekirite, ak salè travay ki estab fondamantal pou siksè rekiperasyon alontèm.”  

 

Pwogram NY/NY III se yon angajman 10-ane ant vil New York ak Eta New York pou kreye 9,000 nouvo 

inite sipèvize nan Vil New york. Atant lan gen ladan 1,150 inite pou lojman ki bay sipò a fanmi yo.  Eta 

responsab pou 375 nan inite sa yo, avèk Depatman Sante ak Ijyèn Mantal NYC (DOHMH) akizisyon rès la.  

 

Senk ajans ki te idantifye pou resevwa pri sa yo te gen ladan:  

Ajans Zòn 

Jeyografik 

Kantite 

Inite 

Fortune 

Society 

Queens 15 

Project 

Hospitality 

Staten 

Island 

15 

Samaritan 

Village 

Bronx 15 

Odyssey 

House 

Brooklyn 15 

Women In 

Need 

Bronx 10 

5 Ajans 4 Kominote  70 

apatman 

 

JoAnne Page, Fortune Society, Inc. Prezidan ak PDG te deklare “Sosyete Fortune lan onore paske li te 

chwazi pou bay lojman nan Queens a 15 fanmi ki genyen bezwen dezespere pou fondasyon estab ke kay 

sa yo pral ba yo pandan yap chèche bati yon bon lavi nan kominote a.   Pandan nap ede moun yo pou yo 

re-antre nan sosyete a apre anprizonman, nou te aprann ke sipò lojman estab fè yon diferans nan chanje 

lavi moun ki gen difikilte pou rekipere de adiksyon ak anpeche residivis.” 

 

Reveran Terry Troia, Direktè Egzekitif Pwojè Hospitality te deklare, “Staten Island dezespereman nan 

bezwen inite lojman abòdab adisyonèl apre pasaj Sandy, ak estrès awondisman nou an apre Sandy te 

mennen nan pwoblèm difisil alkòl ak dwòg ki te frape fanmi nou yo. Opòtinite sipò lojman sa pral vle di 

lojman enpòtan ak soutyen lavi ak sipò pou moun sa yo ki nan bezwen nan Staten Island.” 

 

Tino Hernandez, Samaritan Village Prezidan ak PDG te deklare, “Nou rekonesan a Gouvènè Cuomo ak 

Komisyonè González-Sánchez pou lidèchip ak angajman yo pou devlope opsyon pèmanan sipò lojman 

atravè pwosesis restriktirasyon Medicaid Eta. Atribisyon 15 nouvo inite yo pral grandman amelyore 

kapasite nou pou bay lojman ki nesesè anpil makònnen avèk sèvis sipò pou fanmi yo nan vil New York 

kap fè fas avèk sanzabri ak adiksyon.” 

 

Peter Provet, Ph.D., Przidan ak PDG Odyssey House te deklare, “Yon kote ki san danje ak ansekirite pou 

viv esansyèl pou fanmi yo ki nan rekiperasyon de maladi ki gen rapò a abi sibstans. Nou onore pou n 

travay avèk OASAS nan devlope sèvis lojman pou moun avèk sipò minim, ka apiye sou estrateji ak 

chanjman konpòtman ke yo te aprann nan tretman an. Nou egalman kontan  paske nou anmezi pou bay 

dezyèm pwogram lojman pou fanmi vilnerab yo nan Brooklyn ak ede sa yo kap viv la anvan yo te antre 

nan tretman pou ogmnate chans siksè yo atravè koneksyon nou avèk sèvis ki baze nan kominote lokal 

yo.” 

 

Bonnie Stone, Prezidan ak PDG Women In Need te deklare, “Women In Need (WIN) onore paske yo te 

chwazi pou yo ka bay yon lòt 15 inite sipò lojman adisyonèl pou fanmi yo nan Bronx. WIN aktyèlman jere 

plis pase 220 inite sipò lojman pou fanmi yo e nouvo inite sa yo pral pèmèt nou kontinye travay pou 

estabilize fanmi yo ak bay yo mwayen a yon vi otonòm.” 

 

Pou tout Nouyòkè yo ki gen yon adiksyon–oswa fanmi yo ki gen difikilte–èd ak espwa disponib. Liy 

asistans gratis Eta, 24 èdan pa jou, 7 jou pa semèn, 1-877-8-HOPENY, konpoze de klinisyen ki antrene ki 

pare pou reponn kesyon yo, ofri referans tretman, ak bay lòt resous enpòtan pou fasilite premye etap sa 

nan rekiperasyon. Pou plis enfòmasyon, tanpri vizite www.oasas.ny.gov.  

